
Мухтары рухс кувёндон

Райсём хорздзинад, цёмёй
рёстдзинад цёра.

ТОКАТЫ Алихан

2023 азы 26 сентябр — рухёны мёйы 26 бон, дыццёг Аргъ 10 сомы

Раздёр ма "Рёстдзи-
над" куыд фыста, афтё-
мёй республикёйы раза-
монёг Мёздёджы райо-
ны кусёг балцы куы уыд,
уёд фембёлды Хъызлары
цёрджытё хъаст кодтой,
дон сём кёй нё фаг кё-
ны, уый тыххёй. Нырмё
ацы хъёумё дон цыди
Мёлгъёвёджы къанауёй.
Цыппар километры йё
дёргъ кёмён у, уыцы
доны ног хётёлы ‘руаджы
ныр ам пайда кёндзысты
сёхи донцъирён зыхъ-
хъырёй.

Нё уацхёссёг

Дзанайты Барис фёбё-
рёг кодта, туризм рес-
публикёйы разамынд кёй
нымайы вазыгджын хъуыд-
дагыл ёмё, йё бон цё-
мёй у, уымёй ёххуыс кё-
ны, къабазы  райрёзтыл
чи архайы, уыцы амал-
хъомтён.

— Мах дарддёр ёххуыс
кёнём, республикёйы ту-
ризмы райрёзтыл   ёмё
сын сё модулон чысыл
фысымуёттё саразыныл
чи архайы, уыцы амал-
хъомтён. Ацы хъуыддагён
регион уёлёмхасён
райста федералон субси-
дитё 610 милуан сомы
бёрц 2023-2024 азтён.
Уый тыххёй баныхас кодта
республикёйы Сёргъ-
лёууёг Сергей Меняй-
ло.  Нё субъект бёстёйы
фыццаг фондз бынатёй иу
ахсы, цы ёхцайы фёрёз-
тё уагъд цёуы, уыдон
райсынёй. Ахём ёххуысы
‘руаджы дыууё азы мидёг
царды уагъд ёрцёудзыс-
ты 16 инвестицион проек-
ты ёмё арёзт ёрцёу-
дзён сёдёгай фёллад-
уадзён бынёттё турист-
тён Ирыстоны алёмёты
рёсугъд рётты, бёлвырд-
дёр зёгъгёйё та — Ала-
гиры, Ёрёфы ёмё Го-
рётгёрон районты.
Эко-парк "АРИЯ" — цал-

дёр хатты конкурстё рам-
булёг, Уёрёсейы Прези-
дент Владимир Путин
стыр аргъ кёмён скодта,
Цёллагты Зауырбеджы
уыцы проект "Фыдёлты
мёсгуытё" фёуёрёхдёр
кёндзён.  Проектмё гёс-

гё сараздзысты 58 моду-
лон хёдзары ёмё 90 но-
мыры туристтён Алагиры
районы Цёллагты мёсыг,
Дзывгъисы  фидар ёмё
Алайнаг нёлгоймёгты мо-
ладзандонмё хёстёг.
Цы фёрёзтё нын рад-

той, уыдоны фёрцы дзёв-
гар фёуёрёхдёр уыдзён
проект "Фёлладуадзён
индустри" Горётгёрон
районы.  Йё фёзуаты ма
уёлёмхасён фёзын-
дзён, 90 бынаты кём уы-
дзён, ахём 30 чысыл
фысымуаты. Ацы районы,
Дёргъёвсы хъёуы, сараз-
дзысты эко-парк  "Ирбис",
уыдзён дзы бирёфа-
датджын туристон рекре-
ацион комплекс ёмё 50
номыры — туристтён.
Туристон базё "Дзына-

гъа"-мё фылдёр адём
кёй цёуынц сё фёллад

уадзынмё, уый тыххёй
дзы хъёуы уёлёмхасён
бынёттё саразын. Феде-
ралон ёххуысёй  ам дёр
20 нывыл арёзт чысыл
фысымуаты фёзындзён.
Алагиры районы Рекомы

кувёндон ёмё Цъёйы
цъитимё 'ввахс ёрбынат
кёндзён фысымуатон
комплекс "ROOTS HOTEL".

Фондз чысыл модулон фы-
сымуаты фёзындзён ин-
вестицион проект "Цъёй"-ы
фёлгёты, хёххон лыжё-
тыл бырён курортмё
хёстёг. Фёзуаты уыдзён
бассейн ёмё фёндаггё-
рон сервис.
Цы кемпингтё ёмё

глэмпинкты кой кёнём,
уыдон се 'ппёт дёр ара-
зынц бынёттон экологон
ёрмёджытёй. 
Ёмбырды хатдзёгты

фёдыл Дзанайты Барис
РЦИ-Аланийы Туризмы
хъуыддёгты комитетён
бахёс кодта  Уёрёсейы
Федерацийы Экономикон
рёзты министрадимё
бадзырд тагъддёр бафыс-
сын ёмё фёрёзтё
гранттё рамбулджытём
фёхёццё кёнын.
Гранттё чи райсдзён,

уыцы амалхъомты раз дёр

Хицауады Сёрдар сё-
вёрдта хёс:

—  Мах дыууё азы уы-
нём туристты разёнгард-
дзинад. Республикёйы ра-
замынд аразы ёппёт ма-
дзёлттё туризмы къабазы
райрёзтён. Мах стём,
бирёёнусон истори кё-
мён ис, ахём цымыдисаг
регион, нё уазджытён цы

равдисём, цы радзурём
ёмё цёмёй раппёлём,
уый нём ис. Ацы бон мах
райстам фаг фёрёзтё
кемпингтё ёмё глэм-
пингтё  саразынён, ёмё
ёппёт мадзёлттё дёр
хъуамё арёзт ёрцёуой
сё нысангонд ёмгъуыд-
тём бёрзонд хёрзхъёд-
дзинадимё. Уе 'ргом аз-
дахут уыцы хъуыддагмё.
Мах ёрмёст туристон
инфраструктурё ёмё
фёлладуадзынён  хорз
фадёттё нё уёрёхдёр
кёнём, фёлё, сёйраг-
дёр, сты ног куысты бы-
нёттё ёмё бюджеты ёф-
тиёгтё. Уымё гёсгё ёп-
пёт уыцы куыстытё кё-
ронмё ахёццё кёнынён
ис стыр нысаниуёг, —
загъта Дзанайы-фырт.

ГАПБАТЫ Алетё 

Мёздёджы
районёй

Хъызларён —
доны ног  
хётёлтё

Республикёйы донёф-
садён ёмё донуадзён
куыстуаты специалисттё
бавнёлдтой Хъызлармё
донуадзён хётёлтё ёвё-
рынмё. Куыстытё ёх-
хёстгонд цёуынц Цёгат
Ирыстоны Сёргълёууёг
Сергей МЕНЯЙЛОЙЫ
фёдзёхстмё гёсгё.

"Фестивал сси тради-
цион. Чъиритё ахсджиаг
сты ирон ёгъдаумё гёс-
гё, афтё зёрдёскъёфт
фёкодтой бирёты, ёмё
ма суанг иннё горёттёй
дёр ёрцёуынц. Нё хёс
— 3 мин чъирийы скёнын,
цёмёй дзы алчидёр фё-
хъёстё уа. Уыдон иууыл-
дёр нё ахуыргёнёндоны
ахуырдзаутё ёмё ахуыр-
гёнджыты къухтёй конд
сты, — радзырдта Базара-
дон-экономикон технику-
мы директор Ёбиты Ва-
лери.
Иннё фёзыл — национ

кёфтытё. Сё дёсныдзи-
над ёмё курдиат равдыс-
той нё республикёйы алы
районты сфёлдыстадон
коллективтё. Бёрёгбоны
ёрыгон уазджытён та гом
арвы бын скодтой хилда-
сён, сёрёлвыды алыхуы-
зон аив хуызтё сё
арёхстджын къухтёй рав-
дыстой Дзёуджыхъёуы
бирёкъабазджын технику-
мы студенттё. Сабитё та
архайдтой нывкёнынадёй
мастер-классы.
Сабырдзинады прос-

пекты та ёрбынат кодта
ретро-автомобилты кол-
лекци. Уый горётёгтён
ивгуъыд азтё сё зёрдыл
ёрлёууын кодта. Йё
фарсмё — Ёнёнхъёлё-
джы уавёрты министрады
сёрмагонд техникёйы
равдыст. Уый бацымыдис
кодта сывёллётты. Алкёй
дёр сё фёндыд хёдтул-
гёйы йёхи ирвёзынгё-

нёгёй банкъарын. Бё-
рёгбоны уазджытён сё
бон уыд базонгё уёвын
рагон тынуафён аивади-
мё — нымётуёрдынимё.
Ёрмдёсныты ныхасмё
гёсгё, уый ёнцон куыст
нёу.

"Махён нымётёй ис
мастер-класс. Цёмёй
сывёллёттён равдисой,
стыр худтё куыд кёнгё
сты, уый тыххёй уал худ-
тё кёнём чысыл кукла-
тён. Стыр худыл та сахат
ёмё ёрдёг архайын
хъёуы. Фыдёлтё куыд
дзырдтой: "Нымётхуды ис
дон ныккёнён ёмё дзы
баназён”. Алцыдёр конд
у ёнё ёндадзён ёрмё-
гёй", — загъта мастер
Торчынты Альбинё.
Астёуккаг парчы уыцы

бон уыд Нарты ёцёг
бёстё. Мысан цирхъёй

раппарын, голджытёй
хёсты хи тыхтё бавзарын,
кёнё нарёг тёлмыл
ацёуын ёнёфёцудгёйё.
Сёрдыгон эстрадёйы

бынат та уыд фёззыгон
кинотеатры. Кёй фёндыд,
уыдон бакастысты рагон
ирон кинонывтём. Алы-
хуызон хёринёгты хёрз-
дёф парчы цыбёл кодта
адёймаджы."Ацы мадзал
йёхёдёг у ногдзинад.

Фёлё ныридёгён мах
хъуыды кёнём, фидён аз
ёй куыд кёндзыстём,
ууыл. Дыккаг бон цёуы
комкоммё ралёвёрд.
Алы горёттёй нём адём
ёрбаиу сты. Залы бирё
адём уа, уый фадат нын
нёй. Уыдон кёсынц он-
лайн, фёстёдёр ём но-
гёй бакёсынц. Кёй ёр-
хуыдтам, уыдон цёттё
сты махимё ёмгуыст кё-
нынмё. Мах цалдёр про-
ектыл ёрныхас кодтам.
Ахём фёзтё фёсивё-
дён хъёугё ёмё
ахсджиаг сты, цёмёй
банкъарой, сё цард сын
кёй аивдзысты, уый", —
радзырдта Дзёуджыхъё-
уы администрацийы куль-
турёйы управленийы хи-
цау Мёрзойты Руслан.

АБАЙТЫ Эдуард

Республикё ёмё Дзёуджыхъёуы кадён

ННыыффссииммёё —— 
ррёёссууггъъдд ффииддёённммёё

23-24 сентябры Цёгат Ирыстоны бёрёг кодтой Рес-
публикё ёмё Дзёуджыхъёуы бонтё. Горёты цёр-
джытё ёмё йё уазджытён райтынг кодтой бирё те-
матикон фёзтё. Ацы аз фестивал ацыд 11-ём хатт.
Цыхтимё, дзидзаимё, насимё, фёткъуыимё, хъёду-
римё — ёдёппётёй фараст хуызы джынтё. Национ
хёринёгтё фыхтой суджы артыл. Сёйрагдёр та уый
уыд, ёмё, цы кодтой, уый — зёрдиагёй. Традицион
уёливыхтёй уёлдай, уазджытё сахуыстой дзыккайё,
сойфыхтёй. Царды бирё чи федта, суанг ма уыдоны
зёрдёмё дёр фёцыдысты.

Ёмбырд

Туризмы райрёзтмё — 
бёрнон цёстёнгас

РЦИ-Аланийы  Хицауады Сёрдар ДЗАНАЙТЫ
Барис сарёзта ёмбырд чысыл модулон фысымуёттё
Уёрёсейы Федерацийы грантты ‘руаджы ёххуысёй
саразыны фарстатыл. Архайдтой дзы, нё бёстёйы
Экономикон рёзты министрад кёй равзёрста, уыцы
амалхъомтё. Гранттё чи райста, уыдонёй ёхсёрдёс
туризмы къабазы сё инвестицион проекттён презен-
таци сарёзтой. Сё проекттё хъуамё царды уагъд ёр-
цёуой 2023-2024 азты. 

Республикё Цёгат
Ирыстон-Аланийы Пар-
ламенты ёвдём рав-
зёрсты ёхсёрдёсём ём-
бырд уыдзён 2023 азы 28
сентябры 10 сахатыл Хи-
цауады хёдзары ём-
бырдтёаразён залы (Сё-
рибары фёз, 1).
Депутаттё ёмё хуынд

адёмы регистраци кён-
дзысты 2023 азы 28 июлы
9 сахатёй фёстёмё Хи-
цауады хёдзары фойейы.
Телефонтё: 53-13-06;

53-33-16.

РЦИ-Аланийы
Парламенты 

ёмбырды тыххёй

Хъусынгёнинаг

Рёгъмё рахастёуыд, ёнахъомты
культурёйён, ёнёниздзинадён,
ёдас цардён фадёттё аразыны,
наркотиктё ёмё сё психотропон
фёрёзтёй, карз нозт ёмё
спъиртхёццё нуёзтытёй бахизыны
фарстатё. Уыдёттё не ‘руадзыны
куыст алы районы дёр цёуы. Пайда
кёнынц нырыккон фёрёзтёй, те-
матикон тренингтёй, диспуттёй,
сфёлдыстадон конкурстёй. Сывёл-
лётты хонынц зёрдёмёдзёугё
проекттём, ёнёниз царды уагыл
сё ёфтауынц.
Ахуырад ёмё наукёйы минис-

трад, "Балцы ахуыргёнёгимё,
зондамонёгимё, инспекторимё"
проект царды рауагъта. Республи-

кёйы йё кёнынц фыццаг аз. Сёй-
рагдёр у сывёллётты  алыхуызон
тёссаг фёрёзтёй ёнёниз царды
уагмё раздахын. Уарзон бёстёмё
ёмё культурёмё сын сё хъуы-
дытё, сё фёндёттё бафтауын.
Азы райдайёнёй скодтой дыууё
балцы: Фыдхуызы хохмё ёмё
Дзывгъис-Фыййагдон-Цымытимё
маршрутыл ацыдысты.

Ёмбырды ма байхъуыстой Киро-
вы районы Ёнахъомты хъуыддёгты
фёдыл къамисмё, фёбёрёг код-
той ахсджиаг фёзилёнтё. Сывёл-
лётты бартыл бёрнон адёймёгтё
райстой амынддзинёдтё.

РЦИ-Аланийы 
Сёргълёууёджы ёмё 

Хицауады пресс-службё

ННыыххаасс —— ёённааххъъооммттыы ббааррттыылл 
РЦИ-Аланийы Хицауады Сёр-

дары хёдивёг ТУГЪАНАТЫ
Ларисё  Ёнахъомты хъуыддёгты
тыххёй ведомствёты ‘хсён къа-
мисы ёмбырд скодта. Архайдтой
дзы республикёйы ёххёстгёнёг
хицауады, барадхъахъхъёнёг
ёмё цёстдарёг ведомствёты
минёвёрттё. 

Ахуырад ёмё наукёйы
министрад куыд хъусын
кёны, афтёмёй ныртёк-
кё скъолаты хёринаг
дёттынц 56 мин ахуыр-
дзауён.

"Ацы аз меню ивд ёр-
цыд, уый руаджы ахуыр-
дзауты хёрд фендёрхуы-
зон ис. Раздёр конд уыд
10 бонён, ныр та — 20 бо-
нён", — загътой ахуырады
ведомствёйы.
Ныййарджытё "Рос-

потребнадзор"-имё сё
цёст дарынц хъарм хёри-
наджы хёрзхъёддзинад-
мё. Алы ныййарёджы бон
дёр у хёрёндоны уавёр-
мё кёсын, хёринаг куыд
хёрынц, уыдёттём. Кёд
сём  фиппаинёгтё фё-
зыны, уёд сё рёгъмё ра-
хёссынён фадат ис.

Нё уацхёссёг

Архайд

Скъоладзаутён —
хъарм хёринаг

Бинонты бирёфадат-
джын центрты арёзт ёр-
цёудзысты уёлрадон
дзуапдёттёг службётё,
тагъд рацёугё мобилон
бригадтё, сывёллётты
цыбыр рёстёгмё бауро-
мыны къордтё, ёртёаз-
дзыд сывёллёттён фыц-
цаг рады хъёугё пред-
меттё рёстёгмё райсы-
ны социалон пункт, би-
нонты диспетчерон-пси-
хологон онлайн исён уёт-
тё, сылгоймёгты клуб.  
Уё зёрдыл уын ёр-

лёууын кёндзыстём:
Цёгат Ирыстон рамбылд-
та грант — 9,9 милуан со-
мы бинонты бирёфадат-
джын центртё байгом
кёнынён.

РЦИ-Аланийы 
Фёллой ёмё 

социалон райрёзты
министрады 

пресс-службё

Ногдзинад

Бинонты 
бирёфадатджын

центр — 
Дзёуджыхъёуы
Фыццаг бинонты рес-

публикон бирёфадат-
джын центр хъавынц бай-
гом кёнынмё ноябры
Цёгат Ирыстоны. 2024
азы та ахём центры ха-
йад байгом уыдзён Про-
мышленнон районы со-
циалон цёстдарды цент-
ры бындурыл. Ныртёккё
уагдётты цёуынц цал-
цёггёнён куыстытё.

Республикё Цёгат
Ирыстон-Аланийы Про-
куратурёйы сфидар код-
той зылынгёнён хатдзёг
бынёттон цёрёг сылгой-
маджы уголовон хъуыд-
дагмё гёсгё. Зылын ёй
кёнынц, егъау фиддон
кёй иста бирё рёстёг,
ахём фёлывд мийы.

Слест куыд сбёрёг
кодта, афтёмёй аххос-
джын, йё дарёг кёмён
амард, ахём сылгойма-
гён цы фиддон ёмбёлы
паддзахады 'рдыгёй, уый
зонгёйё, хъёугё гёх-
хёттытё балхёдта, слест
хицён уголовон хъуыддаг
кёй тыххёй байгом код-
та, ахём адёймагёй. Уы-
цы гёххёттыты уыдис
мёнг бёрёггёнёнтё,
цыма йын цыппар сывёл-
лоны хёссинёгтё ис,
стёй къайад бафидар кё-
ныны ёмё, йё лёг кёй
амард, уый тыххёй ёвди-
сёндартё. Афтёмёй та
йын нёдёр сывёллёттё,
нёдёр лёг уыдис. Уыцы
мёнг гёххёттыты бынду-
рыл сылгоймаг ёнёза-
къонёй ёхца иста ёхсёз
азы. Афтёмёй Уёрё-
сейы Федерацийы бюд-
жетён зиан ёрхаста 3
милуан сомёй фылдёр.
Уголовон хъуыддаг

барвыстой Алагиры райо-
ны тёрхондонмё, ёмё
йём уым тагъд рёстё-
джы ёркёсдзысты.
Уголовон хъуыддаджы

фёлгёты прокуратурё
Социалон ёмё Социалон
фёдзёхстады фондтём
граждайнаг домён ба-
хаста, цёмёй баххёст
кёной ацы фыдракёнды
фёстиуёгён бахардз-
гонд ёхцайы фёрёзтё.

РЦИ-Аланийы 
Прокуратурёйы
пресс-службё

Барад

Мёнг 
гёххёттыты
бындурыл

Чиныг арёзт у цыппар
хайё, йё иумёйаг тираж
та — 111 экземпляры. Уый
Бибойы уарзон нымёц у.
Зауырбег куыд загъта, аф-
тёмёй йыл фёкуыста ёр-
тё мёйы ёмё ‘рдёг. Уы-
цы рёстёг уый ёрвылбон
къухёй фыста аст сыфы,
фёлё 17 азы та бахъуыд,
сёйраг хъуыдыйыл сагъёс
кёнгёйё.

"Мё мад тынг ёнхъёл-
мё каст дунейы рухсмё
ацы чиныг кёд фёзын-
дзён, уымё. Ёмё йё цё-
мёй мё мад фена, уый
тыххёй мё бахъуыд фё-
тагъд кёнын. Амондджын
дён, кёй йё федта, фыц-
цаг ёй уый кёй бакаст
ёмё йын аргъ кёй скод-
та, уымёй. Йё зёрдёмё
фёцыд. Тираж гыццыл у,
гыццыл та уымён у, ёмё
дзы ис скуыддзаг, Бибойы
тыххёй цы роман фыссын,

уымёй. Ныртёккё кёрон-
мё фыст нёма у. Мё
зёрды роман ёнёхъён
чиныгёй рауадзын ис, уый
дыууё хатты бёзджындёр
уыдзён ацы чиныгёй", —
фёнысан кодта Уататы
Зауырбег.

Мадзалы ма равдыстой
моноспектакл "Дыууё бо-
ны Бибойы цардёй". За-
уырбег дзуры, 1989 азы

йё фыд Ташкентмё куыд
ёрцыд, цёмёй йын ацы
горёты хуыздёр уёлдёр
ахуырадон уагдонмё ба-
цёуынмё баххуыс кёна,
уый тыххёй.

АГЪНАТЫ Розё 

Презентаци

Фёзынд ног чиныг. Бибойыл

Ёнёниздзинады сёргъы чи
лёууы, уыдоны куысты
тыххёй бирё уайдзёфтё

фехъусён ис, ёмё, чи зоны, бынтон
ёнёбындур нё вёййынц. Фёлё уё
бауырнёд, ацы вазыгджын къабазы
чи кусы, уыдоны фылдёр хай сты
арфёйы аккаг. Бахъуаджы сахат,
цыфёнды куы уа, уёддёр уыдонёй
агурём ёххуыс ёмё йё, ёнё-
мёнг, ссарём. Стёй, мёнмё гёс-
гё, медицинёйы архайды цы хъуаг-
дзинёдтё ис, уым аххосы фылдёр
хай хауы, бёрзонд кусёнуётты чи
бады, уыдонмё.
Мён та мё уарзон газет "Рёст-

дзинад"-ы кёсджыты базонгё кё-
нын фёнды, Рахизфарсы районы
центрон рынчындоны 1987 азы рай-
дайёнёй абонмё рынчынтён
ёвёллайгёйё чи лёггад кёны,
ахём хёрзуд сылгоймагимё. Дыгу-
ры Махарбеджы чызг Зёлинё ма
скъолайы куы ахуыр кодта, уёд йё-
хицён скарста медицинон кусёджы
дёсныйад райсын ёмё йё бёллиц
ёххёст дёр скодта. Цы рынчындо-
ны кой кёнын, уым райдыдта йё
фёллойадон фыццаг къахдзёфтё,
коллектив дёр ыл ёхсызгонёй
сёмбёлдысты, ёмё йё уый тынг
разёнгард кодта. Процедурон каби-
неты медицинон хо ёдде бакёс-
гёйё зын куыст нёу, фёлё уый
рёдыд хъуыды у. Уёхи зёрдё — уе
'вдисён — процедурон кабинет
ахём бынат у, сабийы бонтёй фёс-
тёмё тынг  кёй нё уарзём — ам
дын судзинтё сёвёрдзысты, райс-
дзысты дё туг ёнгуылдз кёнё туг-
дадзинёй клиникон анализён. Ацы
уатмё цёугёйё, азтё ныл куы ра-
цёуы, уёддёр  физикон ёгъдауёй
фётёрсём судзины рисёй.
Фёлё Рахизфарсы районы цент-

рон рынчындонмё туг дёттынмё
кёнё судзин сёвёрынмё чи фё-
цёуы, уыдонён ницёмёй тас у —
ам сыл мидбылхудгё сёмбёлдзён
фёлтёрдджын, йё куысты сусёг-

дзинёдтё чи базыдта ёмё дзы ён-
тыстджынёй бирё азты чи пайда
кёны, уыцы Дыгуры Зёлинё. Йё
кусён уаты къёсёрёй чи 'рбахизы,
уыдон дзы раздёхынц арфёйагёй. 

Рынчын мёгуыр у, фёзёгъынц,
йё зёрдёйыуаг фёлмаст вёййы.
Хатгай йёхимё фёхъусы. Ёмё уый
ёнёбанкъаргё нё фёвёййы фёл-
тёрдджын специалист. Зёлинёйён
йёхи загъдау, хъуамё психолог дёр
уай, банкъарай рынчыны уавёр, йё
уды хъынцъым, ёмё йын ёрмёст
хостёй нё, фёлё дзыхы дзырдёй,
дё фёлмён ахастёй дёр баххуыс
кёнай.  Незаманты медицинёйы
гени Абу Али Хусейн ибн Сина Ави-
ценнё хуымётёджы нё загъта:
"Ёртё хотыхы ис дохтырмё: дзырд,
зайёгой, кард". Куыд бамбёрстат,
афтёмёй сёйраг хотых у дзырд.
Ёмё фёлмён дзырдыл нё ауёрды
Зёлинё, зёрдё авёры, тыхсгё ма
кён, фёдзёбёх уыдзынё, мах дё

ам дё къёхтыл тагъд слёууын кён-
дзыстём, зёгъгё. Уый удыхос у
рынчын адёймагён. 
Зёлинё йё хорз куысты тыххёй

иу ёмё дыууё хатты нё райста ар-
фёйы гёххёттытё рынчындоны ра-
замындёй, фёлё йын стырдёр
хёрзиуёг у, цы рынчынтён лёггад
кёны, уыдоны арфёйы дзырд. Йё
бавнёлд дёр — фёлмён, куыд
фёзёгъынц, ёвдадзы хос. Йе
'мкусджыты 'хсён дёр ын ис кад,
йё дзырдён ын аргъ кёнынц.
Уёдё йё сылгоймаджы хёс дёр

сёххёст кодта Зёлинё. Мёргъиты
чындз у, йе 'мкъай Алыксандр, хъы-
гагён, 23 азы размё йё рухс ду-
нейё ахицён, ёмё  Зёлинё йё
дыууё сывёллонён сидзёргёсёй
фёбадт. Чызг ёмё лёппу  сё мады
хуыздёр миниуджытёй фёхайджын
сты. Радта сын уёлдёр ахуырад.
Чызг Зитё ёнтыстджынёй каст фё-
ци Медакадеми, стёй ординатурё-
мё ацыд. Уым ёй баурёдтой зёр-
дёдзёбёхгёнён клиникётёй иуы,
ёмё дзы ныр фондз азы кусы. Рус-
лан психологон ёмё юридикон фа-
культеттё каст фёци ёмё уый дёр
йёхи дарынхъом у.
Йё цотёй амондджын хоны йёхи

Дыгуры Зёлинё, стёй йын йё зёр-
дёйён циндзинад дётты, йё
уарзон куысты сёргъы ёрлёууынён
ын ёрвылбон фадат кёй ис, уый.
Рахизфарсы районы Ныхасы

сылгоймёгты комитеты мах арёх
саразём ёмбырдтё, ёрдзурём
ёгъдау, ёфсарм, нё традициты
тыххёй. Ёрхёссём дёнцёгён,
нё фарсмё чи цёры ёмё йё алы
хъуыддагёй фёзминаг чи у, уыцы
сылгоймёгты.  Сё иу, ёнёмёнг, —
алцёмёй  ёххёст Дыгуры Зёли-
нё.

ТЕТАТЫ Джульеттё, 
Рахизфарсы районы Ныхасы

сылгоймёгты комитеты сёрдар

Фыссынц "Рёстдзинад"-мё 

Фёлмён дзырдыл 
нё ауёрды Зёлинё

Йё аивадуарзджытён ацы сфёлдыс-
тадон артдзёсты  коллективы номёй
зёрдиаг арфё ракодтой   УФ-йы сгуыхт
арист  Бекмёрзты Ёхсар ёмё  театры
аивадон разамонёг Уалыты Гиви. Уый
афёлгёсыд  ивгъуыд сезоны  театры ар-
тистты ёмё режиссерты ёнтыстытыл,
радзырдта  хёстёгдёр рёстёг театр-
дзауты размё цы спектаклтё рахёс-
дзысты, уыдоны тыххёй. 

Театр йё ног сезон байгом кодта
Шекспиры пьесёмё гёсгё ёвёрд спек-
такл "Паддзах Лир"-ёй. Ирон ёвзагмё
йё ратёлмац кодта  Джыккайты Шамил.
Архайынц дзы  РЦИ-Аланийы адёмон
ёмё сгуыхт артисттё  Ёлбегаты Алан,
Айларты Асёхмёт, Тыджыты Аслан,
Сугъаты Хъазыбег, Цёллагты Сос-
лан, Дзанайты Эльбрус... 
Ацы спектакл  театры разамынд бав-

дыста Уёрёсейы кадджын сфёлдыста-
дон хорзёх "Сыгъзёрин театралон
маскё" райсыныл конкурсмё. 

ГАСАНТЫ Валери

Аивад 

Тёбёхсёуты Балойы номыл Ирон
академион театр байгом кодта йё
88-ём театралон сезон.

Зёрдиаг фембёлд — театрдзаутимё

Уый Уёрёсейы раза-
мындмё ёрцыд 1924 азы,
уёдмё паддзахадён нё
уыд нымад арёнтё, на-
цион хёдзарад, хёдбар
финансон хыз, ахуыргонд
цёрджытё. Сталин дзы
50-ём азты райдайёнмё
сарёзта уёлдёр ахуыр-
гонддзинадимё адёми-
мё, Зёххы къорийы хус
фёзуаты бёрцёй иу ёх-
сёзём хай ахсёг, паддза-
хёдты ёмё адёмты
‘хсён ахастытыл ахъазза-
гёй бёрёг дарёг бёр-
зонд индустриалон пад-
дзахад. Нё бон зёгъын у:
йё къухы цыбыр историон
ёмгъуыдмё бафтыд цё-
гатагирайнаг киммеро-
скифаг-сёрмётаг дуджы
хуызён Евразиаг бёстё
саразын. Ёндёр ныхёс-
тёй дзургёйё, сёфт чи
‘рцыд,  Сталин паддзахады
уыцы хёдбардзинад сног
кодта.
Уёддёр чи уыд ацы ит-

тёг хорз адёймаг — йё
къухтём ёппёт егъау хи-
цаудзинад чи райста, уыцы
сырх император; йе
‘мдугонтыл, магнитау, аха-
дёг ёмбёхст мистик?
Кёнё та уыд, йё цёсты-
тыл ёмбёрзёнтё кё-
мён уыдис, коммунистон
хъуыдытё адёммё чи
хаста, ахём фанатик?
Уёдёй абонмё наукон-
публицистон мингай куыс-
тытё мыхуыргонд ёрцы-
дысты, фёлё фарстытён
дзуаппытё нырмё нёма
райхъуыст. Афтёмёй та
дзуаппытё агургё сты йё
хёдзарвёндаджы.
Йё мыггаг — Дзугатёй

(уырыссагау — Дзугаев,

гуырдзиагау — Джугашви-
ли, англ. — Dzugaty), ирон
паддзёхты хёдзар Сидё-
монтёй  рацыдысты. Мыг-
гаджы нысаниуёг ёвзар-
гёйё нё бахъёудзён йё
ирон хъуыдымё раздё-
хын. Ныхас "дзуг" ёвдисы
ёхсёнады иудзинад, "дзу-
га" та — разамонёг, пас-
тырь, размёхонёг. Ацы
мыггаг астёуккаг ёнусты
ёрбынат кодтой Цъамады,
Туалгомы ( Центрон Ала-
ни-Ирыстон).
Парахатёй "Tual" (Туал)

равзарынмё куы бавна-
лём, уёд  ёй ахём хуызы
равёрдзыстём: Tual >
Taw +Wal > Уёлдёр Тых >
Уды Хёрдмёдзог Тых. Ам,
Центрон Аланийы, бёр-
зонд хёхты сты цёгатаг
ирайнёгты сёрмагонд

кувёндёттё. Ома, гимнтё
аразыны Иры бынёттё.
Сё бакастмё гёсгё сты
уёлхохы цъуппыты хуы-
зён, ёппёт индоевро-
пёйаг дунейё ардём цё-
уынц кувджытё мингай аз-
ты дёргъы. Е. Г. Пчелина-
мё гёсгё, Центрон Ала-
нийы Мигъдауы кувёндо-

ны сыгъдёг ёгъдау ёх-
хёст кёныны бар уыд
Дзугатён. Афтёмёй Дзу-
гаты рагон мыггаг ёмё
Сталины хёдзарвёндаг
ныгъуылынц, Евразийы
ёппынёдзух паддзахиуёг
кёнёг, цёгъайрёгтё чи
сты, уый чи нё зыдта, уы-
цы цёгатаг ирайнёгты
рёстёджы. 
Дунеон историйы сё

зыдтой "ир", "ас", "алан",
"роксалан", "яс", "скиф",
"сёрмёт", "языг", "гими-
ри", "аорс", "массагет",
"сака", "ирон"  ёмё ён-
дёртёй. Экзоэтноним
"ирон" (Ирыстон) хизы
гуырдзиаг хуыз "овс"
("ос") ёмё славяйнаг
хуыз "яс"-мё, историогра-
фийы фыццаг хатт фё-

зынд, Ирыстон Уёрёсейы
империмё куы ёрбаиу ис
(XVIII ёнусы фыццаг ём-
бис), уёд. Историон ёгъ-
дауёй уёд ёмё ныр сё-
хи хонынц ирёттё кёнё
алантё. Рагон ирон —
"aryana" (Aryanam), авес-
тёйаг "airyana", рагон ин-
диаг "arya", афтёмёй

ирон — арий — алан сты
ёмхуызон ёмбарынадтё.
Цы ёрмёг ёрхастон,

уый нё Иосиф Сталины
хъуыддёгтём, йё царды
размёзмёлды рахёцён-
тём, ракёндтём, йёхё-
дёг 1950-ём азтём цы
ёхсёнадон-политикон
сконд сарёзта,  уыдоны
бындуртём ёндёр хуызы
ёркёсын бауадздзён.
Уыдон нё бамбаргёйё,
Уёрёсейы Федерацийы
политикон разамындён,
зын кёнё сё бон нё
бауыдзён,  нё паддза-
хадон  хёдбардзинады
сёрыл Ныгуылёны знёти-
мё тох кёнын.

ДЗАНАЙТЫ Хадзымёт, 
Цёразон-Ос-Бёгъатыры
номыл Национ рёзты 
институты директор

Историмё раздёхгёйё

1. Иосиф Сталин — 
Скифыстон ёмё Уёрёсе

РРёёссттёёгг ррааззммёё ззггъъооррыы,, ццааррддммёё ииввддддззииннёёддттёё
ххёёссссыы.. ФФёёллёё ииуу ххъъууыыддддаагг ёённёёииввггёё уу:: ааддёёмм
ССттааллиинныы ттыыххххёёйй ррааззддёёрр ффааррссттыыттёё ккууыыдд ёёввёёррддттоойй,,
ааффттёё ссёё нныырр ддёёрр ёёввёёррыыннцц.. ССёё ццыыммыыддииссддззииннаадд
ннёё ссёёффыы,, ннёё ккъъааддддёёрр ккёённыы,, ффыыссссыыннцц ггааззееттммёё..

РРееддааккццииййыы ккууссдджжыыттёё ёёррххааттыыддыыссттыы ппооллииттооллооггоонн

ннааууккёёттыы ддооккттоорр,, ппррооффеессссоорр ДДззааннааййттыы ХХаа-
ддззыыммёёттммёё,, ццёёммёёйй ррааииррттаассаа ёёммёё ххааттддззёёггттёё
ссккёённаа ССттааллиинныы ццааррддыы,, ааррххааййддыы ссёёййррааггддёёрр
ффёёззииллёённттёёйй.. УУыыйй ёёггёёрроонн ттееммёё уу,, ффёёллёё ууёёддддёёрр
ааххууыыррггоонндд ссррааззыы ннёё ккууыыррддииааттииммёё.. ННыыффффыыссттаа
ххааттддззёёггттёё.. ХХёёссссёёмм ссёё ууёё ррааззммёё..

Фыдыбёстёйы Стыр хёсты цы адём фесёфт,
уыдон нымёцёй  71 милуан адёймагёй фылдёр
фесты, тынг уёззау рауад Уёлахизмё фёндаг. Йё
фыдёвзарёндзинадмё гёсгё йё банымадтой исто-
рийы ёппёты уёззаудёр хёстыл. XX ёнусы хъё-
батырон ацы драмёйы сёргъы лёууыд Советон
Цёдисы Гёрзифтонг тыхты Уёлдёр Командёгё-
нёджы бёрзонддёр конд, Генералиссимус Дзугаты
Бесойы фырт Сосо — Сталин.

Спорты алы хуызтёй
граждёнтён архайыны фа-
дёттё саразыны фёдыл
раныхас кодта Хицауады
Сёрдар. "Республикёйы
бирё хъуыддёгтё арёзт
цёуынц, хъуамё алы
адёймагён дёр фадёттё

уа спортёй архайыны тых-
хёй. Цёгат Ирыстон алы
федералон программёты
архайы, уый фёрцы спор-
тивон инфраструктурё ног-
дёр кёны, ахём куыстуёт-
ты материалон-техникон
бындуртё фидардёргён-
гё цёуынц, цёрджытён
фадёттё фёзынд. Уёрё-
сейы Президент Владимир
Путин ёвёры, 2030 азмё
ёппёт цёрджытён спор-
тёй архайыны фадёттё
саразыны хёс. 
РЦИ-Аланийы Сёргъ-

лёууёг Сергей Меняйло
ёппёт районтён дёр фа-
дёттё скёнын бафё-
дзёхста. Ууыл куыст цёуы,
аразём нырыккон ин-
фраструктурё, спортивон
объекттё, хёрзхъёд дзау-
майё сё ифтонг кёнём.
Уыцы куыст адарддёр кё-
нын хъёуы", — загъта
Дзанайты Барис.
Фёндыд ёй базонын,

ног спортивон объекттё
ёмё мадзёлттё куыд ёх-
хёстгонд цёуынц, цавёр
тыхстдзинёдтё ёвзёры,
уыдёттё. Куыд фёбёрёг
кодтой, афтёмёй "Пище-
вик"-ы стадионы рацарёзт
кёронмё ёрхёццё, ис
дзы дыууё мин бынаты,
Ёрыдоны сарёзтой физ-

культурон-спортивон комп-
лекс, гом хуызы кусёг физ-
культурон-спортивон комп-
лексён Хуссайраг посе-
лочы балхёдтой ёмё сфи-
дар кодтой хъёугё ифтонг-
гёрзтё, Заводы поселочы
31-ём скъолайы фёзуатыл

сарёзтой чысыл спортивон
фёз, Сунжёйы хъёуы
ёмё Мёздёджы сёвёрд-
той "зондджын" фёзтё.
Дзёуджыхъёуы аразынц

ёхгёд футболон манеж,
физкультурон-дзёбёхгё-
нён комплекс бассейни-
мё, сцёттё уыдзысты
2024  азы кёрон. Ёндёр
спортивон объектты про-
е к т т ы - х ё р д з т ы
гёххёттытё цёттё сты.
Дзанайты Барис бафарста
физикон культурё ёмё
спорты министры, алы хи-
цён районы спорты рёзт
куыд ёнтысы, цавёр арёз-
тёдтё хъуаг сты, куыст
куыд арёзт у, уымёй. Алы
районы дёр спорты алы
хуызтёй ерыстё цёуынц,
фёлё объекттё хъуагдзи-
нёдтё ёййафынц. Хицауа-
ды Сёрдар бафёдзёхста
районты разамонджытён,
цёмёй фарстатём ёркё-
сой, аиппытё аиуварс кё-
ной.
Дзыллон спорт респуб-

ликёйы куыд ёнтысы, уый
фёдыл дёр ныхас рауад,
спорты ведомствёйы раза-
монёджы ныхасмё гёсгё,
ныртёккё 230 мин адёй-
маджы архайынц алыхуы-
зон къордты. Фаронимё
абаргёйё, 13 мины фыл-

дёр фесты. Уёлдай ёргом
аздёхтой сывёллётты-
рёзгё фёсивёды спорты
рёзтмё. Министрады бё-
рёггёнёнтём гёсгё, сты
126 мин адёймаджы кёнё
сывёллётты ёмё рёзгё
фёсивёды 94 проценты.
Хицауады Сёрдар рёгъмё
рахаста зындгонд спорт-
сментё сывёллёттён
мастер-класстё кёныны
фёнд. Уый руаджы спор-
тёй архайд кадджындёр
кёндзён. 
Дарддёр байхъуыстой

ахуырад ёмё наукёйы ми-

нистр Алыбегты Эллёмё.
Йё ныхёстём гёсгё,
скъоладзаутё ёхсызгонёй
архайынц алыхуызон къорд-
тё ёмё секциты. Уымёй
уёлдай бавнёлдтой спорты
уёлдёр ёнтыстыты ёмё
республикёйы фёстауёр-
цон спортивон къордтё
аразыны тыххёй фарста-
мё. Уыцы куыст нём кё-
нынц  33 организацийы, 22
мин адёймаджы сё архай-
ынц, тренерты нымёц у
900. Бирё спортсментё
сты Уёрёсейы иугонд ко-
мандёты уёнгтё.
Дзанайты Барис фёсидт

бёрнон адёймёгтём, цё-
мёй уыцы куыст фётых-
джындёр кёной. Тренерты
командёйы рёзтимё цы-
дёриддёр фарстатё ис,
уыдон ёвёстиатёй хъёуы
лыг кёнын. Стыр ёргом аз-
дахын ёмбёлы спорты
курдиатджын сывёллёт-
тём,  инвалид сывёллёт-
тё рохуаты хъуамё ма уой.
Дарддёр ма рёгъмё ра-
хастой спортимё, физикон
культурёимё баст алыхуы-
зон фарстатё.

РЦИ-Аланийы 
Сёргълёууёджы
ёмё Хицауады 
пресс-службё

Хъуыддаджы ныхас 

РЦИ-Аланийы Хицауады Сёрдар ДЗАНАЙТЫ Барис
скодта республикёйы физикон культурё ёмё спорты
къабазы рёзтимё баст ёмбырд. Архайдтой дзы Хицауа-
ды Сёрдары  хёдивёг ТУГЪАНАТЫ Ларисё, физикон
культурё ёмё спорты министр КОЧИТЫ Сослан, про-
филон ведомствёты, спортивон организацитё ёмё спор-
тивон федерациты разамонджытё.

Физикон культурё
ёмё спорты рёзт

Евгений Вахтанговы хёдзары арёзт ёрцыд презентаци
чиныг "Extraordinary Бибо"-йён. Чиныг фыст у Уёрё-
сейы адёмон артист УАТАТЫ Бимболатыл. Къухёй-
фыстыл бакуыста актеры фырт УАТАТЫ Зауырбег.

Иронау куы нё
дзырдта, уёд…
Уёд ма советон дуг уыдис,

Мухтар та сё колхозы пар-
тион организацийы нымёрда-
рёй куыста. Хъёуы клубмё
хъуамё ёрцёуа партийы об-
комы минёвар ёмё йё
хъуыдытё зёгъа, бынёттон
коммунисттё, стёй хуымё-
тёг адём дёр нёхи ирон
ёгъдёуттё куыд ёххёст кё-
нынц, уый тыххёй, уыдонён
дёр, дам, партион разамынд
дёттын хъёуы. Залы — бирё
адём, зёрондёй, ногёй.
Ёмё мёнё партийы обко-

мы минёвар ёрцыд, трибу-
нёмё рацыд ёмё йё ныхас
райдыдта… уырыссагау. Уый
заманхъуйлёгты зёрдёмё
нё фёцыд, сё бынётты баз-
мёлыдысты, не 'гъдёутты
тыххёй, дам, ёндёр ёвза-
гыл дзурын цёмён хъёуы,
дёхёдёг ирон куы дё, уёд.
Цыдёртё ма йын загътой.
Уазёг уый ёнхъёл нё

уыд, йё цёстытё сём сдза-
гъултё кодта, йё гёххётты-
тё амбырд кодта ёмё… дуа-
ры ёдде фёцис. Фётёргай,
фёлидзёг...
Дыккаг бон Мухтармё пар-

тийы обкоммё фёдзырдтой,
уайдзёфты бын ёй фёкод-
той, обкомы бёрнон кусё-
джы фарс, дам, нё рахё-
цыдтё, уырыссаг ёвзагён
фаг аргъ нё кёныс ёмё аф-
тё дарддёр.
Мухтар ёдзухдёр ёргом

ныхас уыди, нал ём фё-
лёууыд: 

— Дурджын бёрзонды
стён, ды мёнён мёнё ацы
стыр кабинеты мё мёгуыр
мады куы ралгъыстаис, уёд-
дёр дём нё фёхёрам уы-
даин, фёлё ды, мён, ироны,
уырыссагау кёй ёфхёрыс,
уый мёнён уёлдай хъыг у.
Ды нём дёхёдёг куы ёр-
цёуай ирон ёгъдёутты тых-
хёй уырыссагау дзурынмё,
уёд дёу дёр мё хъёуккёг-
тё ратёрдзысты, мёхи ар-
дауын дёр сё нё хъёуы. За-
манхъул нырма ирон хъёуыл
нымад у… — Кабинеты дуар
ныггуыпп ласта ёмё рацыд. 
Мухтар ма уыцы кадджын

бынаты акуыста нымад бон-
тё, йё фыдыфсымёр Га-
гуыдзы ныхёстё йыл ёр-
цыдысты:

— Уёллёгтё цы зёгъынц,
уый куы нё кёнай, сё за-
рёгмё сын куы нё хъырнай,
уёд дё куыст нё ацёу-
дзён…
Уыцы азты райдыдта нё

мадёлон ёвзаджы кад дё-
лёмё-дёлёмё хауын, ёмё
абон, хъыгагён, цы уавёры
ис, уый дёхёдёг уыныс, мё
кёсёг…

Цал лёппуйы дын
ис, зёгъгё, 
мё цёуылнё
бафёрсыс, 
Бечыр?..

Мухтар-иу Беслёныхъёу-
мё куы ёрбафтыд, уёд-иу
ахём бон стём хатт уыд, мё
хёдзар-иу мын кёд нё ба-
бёрёг кодта. Иу фёссихор
та нын нё дуар куы ёрбахос-
та, уёд ёй къёсёрыл бам-
бёрстон, цёуылдёр мёсты
кёй уыдис. Зёгъын, ёвёц-
цёгён, та йё партийы рай-
комы цёйдёр тыххёй баф-
хёрдтой.
Ёцёгдёр афтё рауад.

Мёнё мын цы радзырдта:
— Райкомы инструктор

Дзуццаты Бечыр мём йёхи-
мё фёдзырдта, йё комком-

мё мё ёрбадын кодта, нык-
каст мём ёмё загътон, цы-
дёр ёрцыдис, афтёмёй та
мё сёрён ницы зыдтон. Уый
дын мын афтё: 

— Ёццёй, цал хъуджы
дём ис?
Ёмё йё уёд бамбёрстон:

уымёй размё партийы ЦК-
йы уынаффё рахастой, алы
хёдзары дёр, дам, зыбыты
иунёг хъуг йеддёмё куыд
нёуал уа, афтё. Хъёуккаг
лёджы хурхыл бахёцынмё
хъавыдысты… 
Бечыры уыцы фарста, Да-

мир, мёнён ахём хъыг уыд,
ёмё диссаг. Фёлё йём
мёхи баурёдтон ёмё йын
йё фарстён фарстёй дзуапп
радтон:

— Цал хъуджы нё, фё-
лё мё, цал лёппуйы дын
ис, зёгъгё, цёуылнё ба-
фёрсыс, Бечыр?
Уый мём фёкаст, фёкаст,

стёй цы ахъуыды кодта, Хуы-
цау йё зонёг, фёлё дын
ёрёджиау уыцы хъуыды-
дзастёй афтё:

— Ёцёг, ёцёг… Ёмё
дын уагёры цал сты?
Зёгъын, ёхсёз лёппуйы,

ноджы ма сын дыууё хойы.
— Хуыцауы тыххёй?! —

ныддис кодта уый, — ёмё
дём уёд хъомтё та цас ис?..
Мёнё нём чидёр уё хъё-
уёй фыссы, ёнёхъён ёх-
сёз сёры, дам, дары, пар-
тийы уынаффётё, дам, ком-
мунист Дзиойы-фыртмё ны-
мады дёр не сты…

— Зёгъын, Бечыр, ёхсёз
хъуджы нё, фёлё авд сты,
стёй авд ёмё ссёдз фысы,
урс-урсид гогызтё дёр ма.
Иу бон ма нём ёрцу, ёз дын
дзы иу аргёвдон… Дамир, иу
бон ма уыцы уёздан лёджы
махмё демё ралас…
Ёз иуцасдёры фёстё мё

хёлары фёдзёхст сёххёст
кодтон. Йё  фыртты дёр ын
федта, йё фосы дёр, фын-
джы уёлхъус ын бирё фёар-
фётё кодта. Фёстёмё куы
здёхтыстём, уёд нын йё
бинойнаг Зёирё немё фёй-
нё хъёбёр цыхты дёр ма
батыхта.
Уымёй чысыл фёстёдёр

Мухтар горёты турбазёйы
йё фёллад уагъта ёмё
куыддёр ёгъдауёй уымы
хёрёндоны хицауимё фё-
лымён. Иу хатт ын афтё зё-
гъы, мёнмё, дам, хъёуы
мёргъты фермё ис ёмё дё
кёд дё хёрёндонён ахём-
ты дзидза хъёуы, уёд дын
дзы ёз аслам аргъёй рат-
дзынён. Уый йын хъазён ны-
хас уыдис, горётаг та йё нё
бамбёрста. Иухатт лёг ёр-
цыдис ёмё ёндёр дис ни-
цёуыл кодта, фёрсгё дёр
ма йё бакодта: 

— Ёмё цёргё дёр ам
кёнут, колхозы фер-
мёйы?

— Ам, ам, — бахудтис ём
Мухтар ёмё йын йё маши-
нёйы ёхгёд гуыффё ёппё-
ты стырдёр ёмё нарддёр
гогызтёй байдзаг кодта.
Мухтар дзы ёхца райста,
бафтыдта ма сём ёмё дзы
сырх "Жигули" балхёдта.
Горёты хёрёндоны хицау

кёмёндёрты Мухтарёй
феппёлыдис, колхозы
мёргъты фермё, дам, мын
асламёй ныууёй кодта, сы-
мах дёр ём ныццёут. Ёцёг
милицёйы кусджытё — джи-
гулмё. Уый хъёубёстён
худёджы хос фёци, цъиутау
ёй уасыдысты зарёджы
хуызён. Уый райкоммё дёр
ёрбайхъуысти, абон дёр ма
мё цёстытыл уайы, уёздан
Бечыр ууыл цы худтытё фё-
кодта, уый: 

— Уёлё Мухтармё джи-
гул и, цёмёй, дам, бал-
хёдтай дё "Жигули"?

Колхозы 
сёрдары бынат, 
Зауырбегён радта
Мухтары уыцы ми ёгас

Ирыл дёр уёд айхъуыст, иу-
тё йыл — дис, иутё дзы —
ёппёлгё, иннётё — фаугё.

Мёнё мын цы радзырдта
Мухтары ёнахуыр хъёппё-
рисы тыххёй Уырыцхъуаты
Зауырбег йёхёдёг, уёды
азты уый нё республикёйы
хъёууон хёдзарады министр
уыд, фёлё Галазты Ёхсари-
мё цыдёр хъуыддагыл нё

бафидыдтой ёмё йё куыст
ныууагъта.

— Ёз хъёумё ёрцыдтён,
мё хёдзары цыдёртё змё-
лын. Иу бон мём Мухтар ёр-
бацыдис ёмё мё рафёрс-
бафёрс кёны, къахы мё:
цас фёуыдзынён ам, дард-
дёр цы кусынмё хъавын…
Бамбар мё, Дамир, фёстё-
мё колхозмё бацёуын мё
фёсонёрхёджы дёр нё
уыд. Ау, цал хатты вёййы?
Иу бон та ёрбацыдис ёмё

загъта:
— Зауырбег, ёнцад бады-

нён ёвгъау дё. Ды мё бы-
наты хуыздёр бакусдзынё,
хъёуён фылдёр пайда ёр-
хёсдзынё, сёрдарёй нём
рацу, ёз дёр дё фарсмё
уыдзынён.

— Мухтар, зёгъын, кой
дёр ёй ма скён, — бауыр-
нёд дё, бонцухёй-иу мын
мё кёрты дуар ёрбахоста:

— Куыннё мё ёмбарыс,
Зауырбег? Ёгуыстёй кёй
баззадтё, уый тыххёй дын
ёз тёригъёд нё кёнын, мё
куыст дын уый тыххёй нё
дёттын. Уёдёмё, ёз ёй зо-
нын, ды пайдадёр уыдзынё
хъёуён… 
Тынг мын фёлёгъстётё

кодта ёмё йын уёд сразы
дён.
Иумёйаг ёмбырд скодтой,

уыдис сёрдар ёвзарынмё
дыууё кандидатурёйы ёмё
уыцы дыккагыл зыбыты иу-
нёг адёймаг схъёлёс код-
та, иннётё иууылдёр мё-
ныл. Гъе, ахём Мухтар уы-
дис, дё хёлар, мё хёлар,
Дамир… 

Сырхварс 
фёткъуытё хосы

мёкъуылы 
норстёй

Кёцыдёр аз мё рухсыба-
динаг хёлар Кокайты Викто-
римё Заманхъулмё иу зы-
мёгон бон ацыдыстём. Уым
нё хёлар Таутиаты Раман
хъёдёй ёрцёйздёхт ёмё
йыл къардиуы бынмё сугтёй
йедзаг дзоныгъ рафёлдёхт,
йё удён ницы тас уыд, фё-
лё йё уёддёр мах абёрёг
кодтам.
Таутиатёй куы рацы-

дыстём, уёд ацы хъёуы
правленийы цурмё махён
нё ныххёццё, Мухтарён та
— йё рацёуын. Кёрёдзиуыл
фёцинтё кодтам, стёй Мух-
тар ныллёууыдис, фысым,
дам, бакёнут, ницы хъуаг
стём сымах сбуц кёнынён.

— Уёллёй, Мухтар, Раман
нё цармё скёсын кодта, —
зёрдиагёй йын загъта Вик-
тор — мё зёрдё цы зёгъы,
уый та сымахмё нё уы-
дзён…

— Уагёры цы у? — ныддис
кодта Мухтар.

— Ахём зымёгон бон сёр-
дыгон сырх фёткъуытё ба-
хёрын. Мёнё сё цыма ныр-
тёккё къалиуёй ёртыдтон,
ахём тёф чи кёны.

— Уёллёй, ёз уын ахём-
тё ссардзынён, — фидарёй
нын загъта Мухтар, — мё
фёдыл ма рацёут… 
Кёрёдзимё бакастыстём

ёмё йыл… баууёнды-
дыстём.
Цёхёрадонмё нё акодта,

ёвёд миты йё фёдыл хосы
мёкъуылы цур ёрлёууы-
дыстём. Бахудти нём, стёй
бёласы саджилёгёй ёр-
тёкъух хъёдын сагой райста,
йё миттё йын ёрцагъта, йё
тых йё бонёй йё мёкъуылы
астёу фёцавта, хёрдмё
йыл схёцыд, хосы ёмбис
фёстёрдём афёлдёхта
ёмё мёнё диссаг: алыр-
дём дзы ёрттывдтытё калд-
той сырхварс фёткъуытё,
норст цёхёртау мём фё-
кастысты…
Виктор уыцы ёнёисты

сдзургёйё Мухтармё фё-
зылд ёмё йё йё хъёбысы
ныккодта. Абон сё дыууёйё
иу дёр уёлёуыл нал ис, фё-
лё сё хатгай куы ёрымы-
сын, уёд та уыцы ныв Дзиой-
ты зымёгон дыргъдоны ас-
тёу мё цёстытыл ауайы, цы-
дёр удыбёстё мын скёны…

Гагуыдзы коммё
нё бакаст

— Ёгёр раст лёг уыди
Мухтар йё куысты, — дзырд-
та мын иухатт йё хёрз фы-
дыфсымёр Гагуыдз, — Афтё
дёр нё хъёуы, афтё. Зё-
гъын, дёхиуыл ёй бав-
зёрстай. Ёмё, дам, о. Мё-
нё мын цы радзырдта уый
тыххёй:

— Ёз уёд депойы куыстон.
Уыдис сёрд. Партийы рай-
ком нё коллективён дёр
Арыхъхъы къуыбыртыл хай
радих кодта: хъуыдис ёй
ныккёрдын, бассивын, стёй
та — самайын. Уёд-иу, хъуы-
ды ма йё кёндзынё, Дамир,
горётты кусджытё хъёуён
тынг ёххуыс кодтой, ныры
хуызён нё уыд.
Ныккарстам ёй, бассыв-

там ёй, амайын ёй райдыд-
там. Фёлё нё къёвда ёр-
цахста ёмё нын дзы иу хай
ёнёссывдёй аззади. Ме
'мбёлттё мын афтё зё-
гъынц, райсом, дам, ма ар-
дём цы номыл цёудзыстём,
уёлё ма де 'фсымёр Мух-
тармё ссу, цыма фестём,
ахём справкё йын ныффыс-
сын кён, райсом ёй райком-
мё ратдзыстём, мёнё
кёсут, нё хай ныццавтам,
зёгъгё. Бёгуы лёгау ын йё
кабинеты дуар бахостон.
Нё мын бакуымдта. Ёз,

дам, сымахён ахём гёды
справкё куы радтон, уёд уё
фарсмё чи куыста, чи нёма
фёци, уыдон цы зёгъдзыс-
ты? Мах уёддёр дыккаг бон
нал ёрцыдыстём — ёмё йё
уёд Мухтар ёндёр кёмён-
дёр бассивын кодта йёхё-
дёг, ёцёг нё райкомыл нё
сардыдта, ёндёр нём дзы,
Дамир, дёхёдёг дёр уым
куы куыстай, бюройы ёрлё-
вёрдтаиккой, уёд ахём ми-
тё никёмён барстой…
Ёз ме 'фсымёрёй тынг

сёрыстыр уыдтён, уый уыд
сыгъдёгзёрдё ёмё раст
лёг. Йё цоты дёр ахёмтёй
хъомыл кодта, семё уыдис
фёлмёндёр, стёй тыз-
мёгдёр. Иухатт изёрёй
фёскуыст куы раздёхт, уёд
кёсы, ёмё йё лёппутёй иу
уым нёй. Йё бинойнаг Зёи-
рё йын афтё зёгъы, уёлё,
дам, нё сыхёгтимё Ногир-
мё чындзхёссёг ацыд.

— Ёмё кёй бафарста?  —
Никёй, зёгъгё, йын куы
загъта, уёд Мухтар йё ма-
шинёйы бабадт фёстёмё
ёмё уыцы хъёуы балёууыд,
йё лёппумё кёйдёр бар-
выста. Куы йём рацыд, уёд
ёй фёрсы:

— Кёй бафарстай, ар-
дём рацёуыны тыххёй?..
Уёдё уёд мёнё мё
фарсмё ёрбабад, ам дё
ницыуал хъуыддаг ис.
Ёрхёццё йё кодта сёхи-

мё… 

Йё хёрёджы
йём ракодта…

Ёфсады рёнхъытёй куы
сыздёхт Мухтар, Хёстон-
денджызон флоты службё
кодта, уёд изёр хъёуастёу
Бёройтёй иу кёимёдёр
фёбыцёу. Уый ракъахта хыл.
Мухтар ын лёгъстё кодта,
басабыр у, зёгъгё, фёлё
уый куы нё ёнцад, уёд ра-
мёсты ёмё ныхъхъёр код-
та:

— Уёдё дын салам Бал-
тийаг флотёй!
Ёмё йыл ралёууыд,

дыууё дзёбёх мыхъхъы,
дам, ын ныккодта, стёй сё-
химё рацыд. Хылкъахёг дёр
сёхимё ацыд, фёлё уай-
тагъд Дзиойты дуармё дын-
джыр кардимё ёрбалёууыд,
ныххоста йё.
Мухтары мад Мамёла йём

ракаст:
— Ацафон дё махёй цы

хъёуы, лёппу?
Ёмё йын уый тызмёгёй

афтё куы зёгъид:
— Уё хёрёг мё хъёуы.

Ёддёмё ма йё рарвит!..
Афтё йын йё фыртёй зё-

гъы, уый зёронд ус нё бам-
бёрста, фёлё уыцы ныхёс-
тё Мухтарён йёхимё дёр
фехъуыстысты, хабар бам-
бёрста, кёрты астёу уёрдо-

ны рётёнагъдёй хёрёджы
баст райхёлдта, йё фёдыл
ёй уынгмё ракодта ёмё йе
'нафоны уазёджы фёрсы
мидбылты худгёйё:

— Дзыбыртт, кардимё
нём куы ёрбацыдтё? Мё
хёрёг ёрдузинаг у, уый
цёмёй зоныс?..
Дзыбырттён Мухтары уы-

цы ныхёстё ёнёнхъёлё-
джы уыдысты, куыддёр
аджих, стёй бахудт, цёхгёр
фёзылд ёмё дёлё фёцё-
уы йе 'рттиваг кардимё… 

Дурджын 
бёрзонды 
кувёндоны

Цалдёр хатты мё акодта
Мухтар сё хъёуы ацы кувён-
донмё.

— Ам адём вёййынц уёл-
дай Сыгъдёгдёр ёмё Ёу-
уёндагдёр, — дзырдта мын
уый, фёстаг хатт ма дзы куы
уыдыстём, уёд, — кёрё-
дзийы фылдёр фёуарзынц,
сё цёстёнгас уёлдай рай-
дзастдёр вёййы. Хъуамё
ёгас Ирыстон дёр ахём суа.
Нё дё уырны?
Мён уый цёмёндёр нё

уырныдта ёмё мё мё цё-
стёнгасёй куы нё бамба-
рид, зёгъгё, мёхи иннёр-
дём кёсёг скодтон.

— Мёнё дын уый та нё
кувёндоны бёрзонддёр бы-
нат, — иуварсмё мын аца-
мыдта Мухтар, — рацу-ма.
Мё лёппутёй алкёмёндёр
ёз ацы ран куывтон Хуыцау-
мё.
Фёстёмё куы раздёх-

тыстём, уёд ёвиппайды, нё
дыууёйён дёр ёнёнхъё-
лёджы, нё размё хъёуы
кёронёй рагёпп кодта урс-
урсид байраг-бёх, нё разёй
фёци, цыма нын хъёумё
фёндаг амыдта, уыйау. Мух-
тар мём ёрбакаст, йё амо-
нён ёнгуылдз йё былтыл
авёрдта, ома, мацы дзур,
цыма йын ме сныхасёй куы
фесхъиуа, уымёй тарст,
уыйау.
Суанг кёройнаг хёдзары

цурмё уыцы уырдыджы бай-
раджы фёдыл фёцыдыстём,
нё дис кёрёдзийён не
'вдыстам. Тёккё тигъыл бай-
раг ног чъырёйцагъд хёдза-
ры аууон фёци ёмё мах ца-
лынмё уырдём хёццё код-
там, уёдмё ёрбадёлдзёх,
цыдёр фёци, мёнё цыма
зёххы скъуыды ныххауд, уы-
йау. Цы 'рцыд, цы 'рбаци,
уый цы уыдис, уымён нё
дыууё дёр ницы бам-
бёрстам.
Уёдёй бирё азтё рацыд,

фёлё ма мём абон дёр аф-
тё кёсы, цыма арвёрттыв-
дау, ферттывта уыцы байраг
арвыл ёмё ёвиппайды ёр-
байсёфт. Ёцёг уыцы бонёй
фёстёмё Хуыцаумё кувы-
ныл, Мухтары уыцы кувёндо-
ныл тынгдёр ёууёндын рай-
дыдтон. Афтё мём кёсы,
цыма Дурджын бёрзондмё
цёуыны ёмё йын уым йё
дзёбёх лёппутё ёмё чыз-
джытён Хуыцаумё кувыны
стыр хёс ме 'дзард хёлары
фёстё ныр мёнмё хауы. Ёз
та йё зонгё кёнын: мё
куывдтытё цёуаг сты… 

************
Мё фёлмён мысинёгтё

фёуыдзынён ацы хъёуккаг,
ёппётзонаг ёмё ёппётён
дёр растаргъгёнёг, Цёгат
Ирыстоны адёмон поэт Че-
джемты Ёхсары хатдзёгёй:

— Мухтары хорздзинад сы-
рёзыд дыууё хъуыддагёй:
мёгуырдзинад ёмё адёмы
уарзынёй. Уыдон ёй скодтой
рёсугъд адёймаг. Лёмбы-
нёг касти йё алыварсмё
ёмё лёмбынёг хъуыды код-
та, цы зёххыл райгуырд, уый
йын уыдис зынаргъ. Ёмё
ахём ёнкъарёнтё адёйма-
гён йё буары мидёг куы уа,
уёд ын ёгуыдзёгёй тас
нёу.
Бухар канд асёй бёрзонд

нё уыдис, фёлё зёрдёйё
дёр бёрзонд уыдис. Уымён
йё кувёндон Адёймаг уы-
дис, йё бёрзонд ёмё йё
рухс Кувёндон… 

ДАУЫРАТЫ Дамир

Рохён ёвгъау нёмттё

Айфыццаг ёз нё районы газеты, стёй та "Рёстдзинад"-ы дёр  зёрдиагёй ба-
кастён журналист Хосонты Земфирёйы очерк, кёддёры хъуыстгонд ёхсёнадон
уацхёссёг, заманхъуйлаг ДЗИОЙТЫ Мухтары тыххёй. Мёнён уый мё иузёр-
дион хёлар уыдис, ёмё мын ёхсызгон уыд, дыууё газеты коллективы дёр сё ра-
гон стыр ёххуысгёнёджы ном рох кёнын кёй нё уадзынц, уый. Стыр хорз ёмё
фёзминаг хъуыддаг кёнынц. Мёнё ныр йё 90 азы юбилейон бонтё цёуынц, ёмё
ёз дёр мё хёсыл банымадтон ме стыр рухсыбадинаг хёлары тыххёй мё мыси-
нёгтё ныффыссын: цавёр уыд куыд адёймаг, цёуыл дзурёг уыдысты йё митё,
цавёр удыхъёды хицау уыдис… Дё хорзёхёй, мё кёсёг, ма фёзивёг кён, ба-
кёс сё, мёнмё гёсгё, ууыл фёсмон нё фёкёндзынё, уымён, ёмё дё уыдон
рёсугъд хъуыдытыл бафтаудзысты, дёхицён дзы, ёнёмёнг, исты райсдзынё… 

ММууххттаарр   ййёё   ммаадд   ММааммёёллааииммёё

ММууххттаарр   ёёммёё   ййёё   ссыыввёёллллёёттттёё ::   
ХХъъааззыыббеегг ,,   ЭЭллььббрруусс ,, ООллеегг ,,   ЭЭддууааррдд ,,   ССввееттллааннёё ,,

ТТааммиикк ,,   ИИззееттёё   ёёммёё   ААллиикк   

ММууххттаарр   ййёё   ссыыххаагг   ССААТТЦЦААТТЫЫ ТТааййммууррааззииммёё

Мухтары рухс кувёндон

куыстуёттё, кооператив-
тё, алыхуызон фирмё-
тё, кинотеатртё, клубтё
ёмё салонтёй аслам-
дёр ёргътёй исы алы-
хуызон хъусынгёнинёг-
тё — бёрёгбёттё,
куывдтё, чындзёхсёвтё
ёмё райгуырён бонты
фёдыл арфётё, тё-
фёрфёстё, мысён бон-
ты ёрмёджытё, рекла-
мё, уыимё — газеты ра-
дон, науёд та хёстёг-
дёр номыртём.

КУСГЁ БОНТЁ —
къуырисёр, дыццёг, ёр-
тыццёг, цыппёрём,
майрёмбон       (9 саха-
тёй 18 сахатмё).

225555--66667777--00003333

Спортивон фидиуёг

байгом кодта йё 88-ём театралон сезон 
ёмё уё хоны йё спектаклы 

премьерёмё 
27 ёмё 28 сентябры: 

“Сау лёппу” 
Айларты Асёхмёты пьесёмё гёсгё

Режиссер — Цёриаты Валери
Райдайён 18 сахатыл.

Билеттё балхёнён ис театры кассёйы.
Уё фарстытимё 

бадзурён ис ахём телефонёй: 
55-14-68

Зал ифтонггонд у тёлмацгёнён аппаратурёйё.
Ист цёуынц коллективон курдиёттё.

Тёбёхсёуты Балойы 
номыл паддзахадон Ирон 

академион театр 
ИРОН ТЕАТР

РЕКЛАМЁ, ХЪУСЫНГЁНИНЁГТЁ

Нартхоры касаг — 150 г, ёхсыр — 3
хайы, дон — 1 хай, нард (фиу) — 20 г
иу тёбёгъы дзагыл. 

Нартхоры касаг цалдёр доны цёхс.
Йё дон куы ёрлёдёрса, уёд ёй

хёрзфых скён. Сцёттёмё ма йё 5-7
минуты куы хъёуа, уёд ыл ёхсыр
ныккён, куы рафыца, уёд та — цёхх.
Фынгыл ёвёргёйё йыл нёлхё кёнё
тад фысы дымёджы сой ныппар. 

Адём афтё хъуыды кёнынц, сё цёрёнбынат куы
баивой, ёндёр ранмё алидзгёйё, уёд амондджын
уыдзысты, фёлё, куыд рабёрёг вёййы, афтёмёй
кёдёмфёнды куы ацёуай, уёддёр демё… дёхи
аласдзынё.


Амонд — Ба-йы хуызён у, цёмёй йын йё ад

бамбарай, уый тыххёй дзы дыууёйё хъуамё ар-
хайой.


Йёхёдёг йёхицён чи не 'ххуыс кёны, уымён ёх-

хуыс кёныныл ма архай. Адёймаджы асинтыл уёлё-
мё не схизын кёндзынё, йёхи куы нё фёнда, уёд.


Макёд фёсмон кён, цы бакодтай, ууыл, кёд

уыцы уысм амондджын уыдтё, уёд.


Адём дыууё дихы кёнынц. Иутё, уатмё ёрбахиз-

гёйё, ёваст фёхъёр кёнынц: "О, мёнё ма кёй уы-
нын!", иннётё та: "Ёз дёр ам дён!"


Царды ёппёты сёйрагдёр у бамбарын, кёцы

хидыл ацёуын хъёуы, кёцы та — басудзын.


Ахуыр кёнут цин кёнын — ёнё нозтёй, бёллын —

ёнё наркотиктёй, кёрёдзиимё ныхас кёнын — ёнё
интернетёй.


Макёд здёх, ёвзёр дын кём уыд, уыцы бы-

натмё. Иу хатт дын "нё" чи загъта, уымё дыккаг
хатт курёг мауал бацу. Ёмё дын иу хатт дё зёр-
дё чи фёриссын кодта, уый дёхимё хёстёг
мауал ёрбауадз.


Нёй цёрён ёнё хыл ёмё загъдёй, мёнё ёнё-

хъён горётыл рухснысаны ёрмёст кёрдёгхуыз сиг-
налыл ацёуён куыд нёй, афтё.

Бакёс, базон

Зондджын 
хъуыдытё

Рахизфарсы районы мидхъуыддёгты хайады уголо-
вон агуырд ёмё Цёгат Ирыстоны Мидхъуыддёгты ми-
нистрады уголовон агуырды управленийы кусджытё
ёмгуыстады руаджы сбёрёг кодтой, фёлывд мийё
кёуыл фёгуырысхо сты, ахём рёстёгмё Мёскуыйы
облёсты цёрёг 32-аздзыд Казахстаны гражданины.
Нёлгоймаг фёлывд ми сарёзта Беслёны цёрёг

37-аздзыд сылгоймаджы ныхмё ёмё йёхи бафёсвёд
кодта. Уымё гёсгё йё федералон агуырдмё радтой.
Пъёлицёйёгтё йё ёрурёдтой поселок Октябрскийы
Мёскуыйы облёсты.
Интернеты нёлгоймаг базонгё Беслёны цёрёг 37-

аздзыд сылгоймагимё. Сё виртуалон бастдзинад
"бёрзонд ахастдзинёдтём" рахызт, ёмё дё кургё
кёнын, зёгъгё, дзы нёлгоймаг 700 мин сомы расайд-
та. Фыдвёндгёнёг йё онлайн-уарзонён загъта, тагъд
дём фёцёуын, фёлё, дам, ма ам, ёхцайы фёрёзтё
кёуыл бахардз кёнын хъёуы, ахём хъуыддёгтё баны-
выл кёнон. Сылгоймаг ын уыцы ‘хца арвыста. Рёстёг
куы рацыд, уёд бамбёрста, йё "усгур" ём цё-
уынвёнд ёмё ‘хца фёстёмё радтынвёнд кёй нё
кёны.
Нёлгоймаджы куы ‘рцахстой, уёд йё фыдракёндыл

ёрфёсмон кодта ёмё зёрдё бавёрдта ёхца фёстё-
мё сылгоймагён радтынёй. Слест дарддёр цёуы.

РЦИ-Аланийы Мидхъуыддёгты 
министрады пресс-службё

Барад 

Нывгёнёг мидбылты худы

Фёлывд "усгур"
Фыдвёндгёнёг Беслёны цёрёг сылгоймаджы

асайдта, кургё дё кёнын, зёгъгё, ёмё дзы ра-
сайдта 700 мин сомы.

Ё
мбисонды дзырдарёхст
сты, ёвёдза, Заманхъул.
Буска сын хъёр фёци,
фёлё дзы ахём Бускатё

гыццыл нёй. Мёнё уын иу дёнцёг.
Ахъмырзё ёмё Бёдёлёг, дыууё
лёппу-лёджы, хорз ёмгёрттё уынджы
хёрхёмбёлд фесты. Кёдёй-уёдёй
ма, зёгъгё, диссаджы цинтё 'мё хъё-
быстё фёкодтой, стёй Бёдёлёг ныл-
лёууыд, къахсёттёгау, мё хёдзар
хёстёгдёр у ёмё, дам, цом, фёйнё
сыкъайы бануазём, нё фембёлд
ёрёхсём.
Ахъмырзёйён лёгъстё кёнын нё

бахъуыд, йё разёй фёци, ёмё суанг
цёлгёнёны скуыси сты. Ам диваныл
йё фёллад уагъта Бёдёлёджы фыд
Цымырзё, ёмё, ёрбацёуджыты
къёхты уынёр фехъусгёйё, йёхи фы-
нёй ёфсон скодта, къулырдём ба-
зылд, афтёмёй. Фысым ёмё уазё-
джы уый ницы бахъыгдардта, Бёдёлё-
гён йёхи къух — йе 'фсин, уайтагъд
фынг ёвёрынмё фёци. Дыууё ёрд-

хорды гаджидёуттё уадзыныл схёцы-
дысты, ёмё раст, дугъон бёхтау, кё-
рёдзийы фёстё ныххал сты. Замманай
дыккаг уагъд арахъхъёй сё мондёгтё
уагътой. Цымырзёйы фынёй ён-
хъёлдтой ёмё мынёг ныхас кодтой
фыццаг, фёлё, нозт сёрмё куыд цёу-
гё цыд, афтё сё хъёлёстё фёбар-
джындёр сты, ёмё сём зёронд лёг
йё гёмкъуымтё хёрын райдыдта
фырмёстёй. Фёлё алцёмён дёр
кёрон ёрцёуы искёд, ёмё Ахъмыр-
зё фысыммё дзуры:

— Уёллёй, мё фыд Боппо уёл-
мёрдтёй урс цъикъёйы куы 'рцёуа,
уёддёр ёз иу хуыпп дёр нал скён-
дзынён!
Уыцы ныхёстё фехъусгёйё, Цы-

мырзё дёр нал ныббыхсыд, "фехъал",
йёхи сём разылдта ёмё уазёгён
афтё:

— Цавёр урс цикъёйы дём ёр-
цёудзён, мах ёй бур бардан голладжы
куы батыхтам, уёд!

ГАПБАТЫ Алетё

Мидбылты худгёйё

Бур голладжы…

Уыцы бон мын Саркис
ракодта ахём хабар: "Цё-
уы ууыл, ёвёццёгён,
дёс ёмё ссёдз азы. Уёд
ма скъолайы куыстон.
Ёмё мём иу цалдёр хат-
ты, искёимё ныхас кён-
гёйё, кёнё, скъоладзау-
тён исты амонгёйё, аф-
тё-иу мём фёкаст, цыма

мё фыд Сергойы хъёлё-
сёй дзурын. Хабар мё
хорз ёмбал Гахаты Ёх-
сарён радзырдтон, рух-
саг уёд. Уымё дёр дис-
саг фёкаст, фёлё дзургё
ницы скодта, хъуыдыты
аныгъуылд. Иу цалдёр
боны фёстё та мём
ёрбахаста ёмдзёвгё.

Ёхсар профессион поэт
нё уыд, фёлё поэзийы
хабёрттём дёрддзёф
нё лёууыд Джызёлы
зындгонд ансамбл "Арт"-ы
зарёг дёр уый ныф-
фыста. 
Кёй мём ёрбахаста,

уыцы ёмдзёвгё та
схуыдта "Мё фыд". Ба-
кастён ёй, ёмё мё зёр-
дёмё тынг фёцыд. Ный-
йарёгмё ёнкъарёнтё
афтё ирдёй, рёсугъдёй
равдыста, ахём арф хъуы-
ды дзы уыд, ёмё цасдёр
рёстёг мё бон сдзурын
дёр нал уыд. Тынг мё
фёнды, Ёхсары ёмдзёв-
гё мё уарзон газет
"Рёстдзинад"-ы кёс-
джытё дёр куы фениккой,
куы йын скёниккой аргъ...
Литературон ёгъдауёй
дзы исты аиппытё куы
ссарой, уёд та хатырёй
фёуёд..."
Цалх зилы дёндаггай.

Фёлтёртё дёр кёрёдзи
ивынц. Фёлё сёфгё ни-
цы кёны ёрдзы, фыдёй-
фыртмё цы зондахаст, цы
миниуёг, цы уды сконд
баззайы, уымён сёфён
нёй, кёмдёр рабёрёг
вёййы, разыны... Уёлы-
гёсты Саркис ёмё нын
Гахаты Ёхсары фыст рён-
хъытё кёй радзырдтой,
уый дёр ёппёт уыдёт-
тён, ёвёццёгён, ирд
ёвдисён у...

ХЁМЫЦАТЫ Морис

Иу фыстёджы тыххёй

“...Дёуён ёрмёст дё 
ёндёрг фёхъуыди...”
Айфыццаг нём редакцимё ёрбацыд мё дзёбёх

хистёр, Джызёлы хъёуккаг УЁЛЫГЁСТЫ Сар-
кис. Рагёй зонём кёрёдзи. Бирё азты дёргъы
фёкуыста физкультурёйы ахуыргёнёгёй Джызё-
лы скъола-интернаты. У Цёгат Ирыстоны ахуыра-
ды иттёгдзау, иу ёмё йын дыууё хатты нё саккаг
кодтой кады гёххёттытё, райста-иу арфётё дёр.

Фынджы бёркадён

Дыууё командёйы фем-
бёлдысты Грознайы стадио-
ны, ёмё хъазт фёци 2:1
хыгъдёй "Аланыстон"-ы пай-
дайён.
Фёуёлахизуёвёг коман-

дёйы фесгуыхтысты Вале-
рий Царукян (27-ём мину-
тыл) ёмё Николай Гиорго-
биани (70). Хабаровскёгтёй
та пурти бакъуырдта Саид
Алиев (63).

"Аланыстон" ныртёккё
хыгъды таблицёйы 23 очкои-
мё фыццаг бынат ахсы.
"СКА-Хабаровск" (15 очкойы)
ис фарёстём бынаты.

11-аг туры иннё хъазты
астрахайнаг "Волгар" хёрёг-
саст фёци Тулёйы "Арсе-
нал"-имё — 1:1.

БУТАТЫ Азёмёт

Футбол

“Аланыстон” та ногёй — 
фыццаг бынаты

Уёрёсейаг дзюдоист Тасойты Инал
фёуёлахиз 100 килограммёй уёлё-
мёйы уёзы Стыр згъёрхуды къёпхё-
ны. Ерыстё ацыдысты Бакуйы. Сыгъ-
зёрин майдан райсыныл тохы Та-
сойы-фырт амбылдта гуырдзиаг атлет
Гурам Тушишвилийы. 

Уё зёрдыл уын ёрлёууын кён-
дзыстём, ерысты агъоммё Инал рай-
ста, Ёхсёнадёмон дзюдойы федера-
ци(IJF) йын, Дохёйы 2023 азы, дуне-
он чемпионаты кёронбёттёны тохмё
лёмбынёг ёркёсгёйё, цы  сыгъзё-
рин майдан саккаг кодта, уый. 

Дзюдо

Тасойты Инал — 
Стыр згъёрхуды чемпион

Мё фыд
Мё хуыз ёваст айдёныл февзёрд,
Сыфтёрау ёрызгъёлд мё тых.
Мё архайды ауыдтон де 'змёлд,
Дё хъёлёсёй сдзырдта мё дзых.

О, диссёгтё! Фыны?.. Ивддзагёй?..
Ёви мё фёсайдта мё цёст?..
Уёдё дыл гёзёмё ивадёй,
Мё ёнгёс цы хуызы фёхёст?

Дёуён 'рмёст дё ёндёрг фёхъуыди,
Дё уд та мё уды цёры.
Мё уд у дё уды хъуыдыды,
Дё уд ын йё рынтё хёры.

Ёз уый тыххёй де 'гъдау нё сафын,
Нё зонын хёрам ёмё хин.
Мё риуы кёд иунёг цин кафы,
Дё риу у уёд цинты ёфсин.

Тёхуды, мё кёстёр мё кары
Куы фенид йё фезмёлды мён,
Куы хатид, мё туг ём куыд хъары,
Зёгъин уёд: "Ёз амондджын дён".

Карк — 1, картоф — 300 г, ёхсыры
сёртё — 300 г, быны хъёдындз — 2-
3 сёры, ссад — 40 г, нуры — 5 къахы,
цёхх, джеджджын, цывзы — адмё
гёсгё. 

Карк сараун, йё къубал ёмё йын йё
къёхтё аппар, йё хуылфыдзаумёттё
йын арёхстгай расыгъдёг кён, масты
дзёкъул нё бахъыгдаргёйё. Карк
дзёбёх ныхс уазал доны ёмё йё аджы
чысыл доны сфыц (ёрмёст ёмбёрзт
куыд уа донёй, афтё).  
Уыцы рёстёг картоф бастигъ. Карк

басёй куы сисай, уёд дзы картоф нык-
кал, нуры йыл скёрд ёмё йё афтёмёй
сфыц (бас дзы хъуамё хёрз чысыл баз-
зайа). Уый фёстё карк ныддихтё кён
ёмё йё картофыл ныккал. Куы рафыцой,
уёд сыл карст хъёдындз ёмё ёхсыры
сёртимё змёст ссад ныккён, афтёмёй
сё сурвых скён (потушить). Хёринаг
сцёттёмё сё бирё куы нал хъёуа, уёд
ыл бафтау бырц, джеджджын, лыстёг
карст нуры ёмё йё уёлартёй айс.
Ныууадзын ёй хъёуы 10-15 минуты.
Фынгыл ёвёргё у тёвдёй, цъёххал
хъацёнтё йыл айзёр, афтёмёй. 

Карчы лывзё ёхсыры сёртимё 

Нартхоры ссад — 200 г, мёнёуы
ссад — 50 г, сылы — 400 г, царв — 50
г, сёкёр — 30 г. 

Сылы (тынг туаг ма уёд) цёнгёт аджы
бауёларт кён ныллёг артыл. Куы рафы-
ца, уёд ыл цёхх акён. Нартхоры лыстёг
ссад балуар ёмё йё гыццылгай сылы-
йыл кён, ёнёрынцойё сылы хъёдын уи-
дыгёй змёнтгёйё. Ныллёг артыл ёй
фыцын хъёуы, цалынмё иугъёдон,

бёзджын-ивёзаг бургомау суа, уёдмё.
Сир уёлартёй райсынмё ма 5-7 минуты
куы хъёуа, уёд ыл иучысыл луёрст
мёнёуы ссад акён ёмё йё уёд
хёрзфых скён. Тёвдёй йё тёбёгъты
ёркён, уидыг тёвд ёхсыры тулгёйё.
Уидыгёй йын йё сёр рараст кён, тым-
был формё йын дётгёйё. Астёуёй йё
фёдзыхъхъ кён ёмё дзы царв ёркён,
иучысыл ыл сёкёр айзёр. У тёвдёй
хёргё. 

Сир

Касдон

Газет "Рёстдзинад"-ы коллектив хъыгзёрдёйё
тёфёрфёс кёны се 'мкусёг Дзоцъиты Тамарё-
йён, йё хо

БАСКАТЫ-ДЗОЦЪИТЫ
Иваны чызг Заремё

кёй амард, уый фёдыл.

Дзёуджыхъёуы футбо-
лон командё Фыццаг ли-
гёйы, 11-ём туры ахъаз-
гёйё, фёуёлахиз "СКА-
Хабаровск"-ыл ёмё та
турнирон таблицёйы фыц-
цаг бынатмё рацыд.

Командётё Хъ Р Ё Х П О

1. Аланыстон 11 7 2 2 14-9 23

2. Динамо 11 6 3 2 13-5 21

3. Шинник 11 6 1 4 15-13 19

4. Акрон 11 5 3 3 15-7 18

5. Сокол 11 5 2 4 12-16 17

6. Торпедо Москва 11 5 2 4 10-10 17

7. Химки 11 5 2 4 13-12 17

8. КамАЗ 11 4 4 3 8-8 16

9. Тюмен 11 4 4 3 16-12 16

10. СКА-Хабаровск 11 4 3 4 13-12 15

11. Арсенал Тула 11 3 5 3 10-12 14

12. Родинё 11 3 5 3 18-15 14

13. Енисей 11 4 2 5 16-15 14

14. Черноморец 11 2 7 2 12-12 13

15. Нефтехимик 11 3 2 6 8-14 11

16. Ленинградец 11 2 5 4 7-12 11

17. Хъубан 11 1 3 7 6-13 6

18. Волгар 11 0 5 6 8-17 5

— Царциаты диссёгтё! 
Ацы стыр ахуыргёндтё ирон ёвзаджы 

хъысмётыл куы дзурынц, ёмё сё иуён дёр 
йё дзыхёй иу ирон ныхас

куы нёма схаудта!

